
AЛATAУ
Ардагері

ЖАҢАЛЫҚТАР ВЕСТИ

Алматы облысында үйлерді ағын су 
басты

Алматы облысы Жамбыл ауданының Берік-
тас ауылында толассыз жауған жаңбыр сал-
дарынан көлбеу ағыны пайда болып, 15 аула 
аумағы мен 3 тұрғын үйді су басты, деп хабар-
лайды Azattyq Ruhy  ТЖМ баспасөз қызметіне 
сілтеме жасап.

«ТЖМ бөлімшелері мен жергілікті атқарушы 
органдар инертті материал салынған 2 мың 
қапшық дайындады. Сонымен қатар су басқан ау-
мақтардан суды сору және лайдан тазарту, арық 
жүйелерін тереңдету жұмыстары жүргізілуде, 
жағдайға мониторинг жалғасуда», - делінген ха-
барламада.

Жұмыстарға ТЖД, жергілікті атқарушы орган-
дардың, ТЖМ 28237 әскери бөлімінің жеке құра-
мынан 100-ден астам адам, 11 мотопомпа мен 16 
бірлік техника жұмылдырылған.

Полиция Алматинской области 
обратилась к водителям

С начала 2024 года в Жамбылском районе 
Алматинской области совершено более четы-
рех тысяч нарушений Правил дорожного дви-
жения (ПДД). Такая статистика вынуждает 
правоохранителей на постоянной основе обра-
щаться к водителям с напоминанием, сообща-
ет Zakon.kz.

По данным пресс-службы регионального ведом-
ства, с начала года на территории района зафик-
сировано 86 дорожно-транспортных происше-
ствий (ДТП).

«Основными причинами являются нарушение 
скоростного режима и выезд на полосу встречно-
го движения. За полгода полицейскими пресечено 
4210 нарушений правил дорожного движения».

Алматы облысында 
барымташылардың екі қылмыстық 

тобы құрықталды
Жамбыл және Қарасай аудандарының ау-

мағында мал ұрлаған барымташылардың екі 
қылмыстық тобын Жамбыл аудандық поли-
цейлері анықтады, деп хабарлайды Azattyq 
Rýhy.

Қазіргі уақытта мал ұрлығын жасаған бір топқа 
қатысты сот үкім шығарды. 

«Барымташылар барлық мал ұрлығын бір схе-
мамен жасаған: олар мал қараусыз жайылатын 
жерлерді әдейі таңдаған. Содан кейін түнде ие-
лерінің жоқтығын пайдаланып, жануарларды ер-
кін жайылымнан жетектеп, көліктерге тиеп алып 
кетіп отырған. Оларды көрші аудандарға апарып, 
алдын ала дайындалған жерлерде жасырған. Ұр-
ланған малды жергілікті базарда сатқан», – деп 
атап өтті Жамбыл АПБ бастығының орынбасары 
Бейбіт Байзиханов. 

Барымташылардың екінші тобына қатысты 
қылмыстық істің сотқа дейінгі тергеп-тексеру жұ-
мыстары аяқталып, прокурорға жолданды және 
жақын арада заңды шешім қабылдау үшін сотқа 
жіберіледі.

Ұлы Жеңістің 80 жылдығы қарсаңында       Ұлы Жеңістің 80 жылдығы қарсаңында       

     ЕКІ ЖАҚТЫ МЕМОРАНДУМ
Баршамызға беліглі  2025 жылы Ұлы Отан соғысындағы Жеңіске 

80 жыл толады. Қазірдің өзінде елімізде Ұлы Жеңістің 80 жылдығын 
мерекелеуге байланысты дайындық жұмыстары қолға алынуда. 
Соның нақты айғағы жақында ғана Қазақстан Республикасы Мә-
дениет және ақпарат Мнистрлігінің «Ардагелер кеңесі» республика-
лық қоғамдық бірлестігімен жасасқан «ҚР МАМ және Ардагерлер 
кеңесі ұлттық құндылықтарды насихаттайды атты» меморандумы. 
ҚР Мәдениет және ақпарат министрлігінің баспасөз қызметі оны 
былай деп хабарлайды.

Аудандық  ұйымдардаАудандық  ұйымдарда

ЖАСТАРМЕН БІРЛЕСКЕН ЖҰМЫС
Кеген  ауданы  бойынша халықтың үштен бірін жастар құрайды. 

Ауданда 14-35 жас аралығындағы 9821 жас бар. Әр салада мемле-
кеттік қызмет, бюджеттік қызметте, ауылшаруашылық саласының 
жүгін көтеріп жүрген  жастарымыз баршылық.
Кеген аудандық ардагерлер кеңесі ау-

дан жастарымен бірге патриоттық бағыт-
та іс-шараларын ұдайы өткізіп отырады. 
Атап айтқанда, «Дәрия кеуде тау мүсін, 
қарттарым, аман-саумысың» атты патри-
оттық кездесу болып өтті. 

Кездесу  отбасындағы әке мен ер аза-
маттың рөлінің мәнін ұғындыру, бала 
тәрбиесіне әкелердің көзқарасын кеңей-
ту және жанұядағы әке мен баланың ара-
сындағы қарым-қатынасты нығайтуға, 
үлкенге құрмет көрсетуге, тәрбиелеуге 
бағытталды.

Кездесуде аудандық ақсақалдар алқа-
сының төрағасы Досымбеков Сабыр мен   
Әділжанов Рақымбай қатысты. Өткізілу 
барысында ақсақалдарымыз жастары-
мызға өз кеңестерін бере отырып, бей-
неролик көрсетілді. Жастарымыз пікір 
алмасып, ситуациялық сұрақтарға жауап 
берді.

7 мамыр - Отан қорғаушылар күніне 
орай, «Біз-Отанның қорғанымыз» атты 
әскери-патриоттық шара өтті. Шара ая-
сында орталық алаңда шекарашылармен 

кездесу өтіп, патриоттық әндер шырқал-
ды. Шара жастарды отаншылдыққа бау-
луға бағытталды.

Сонымен қатар, «Мемлекеттік рәміз-
дер – қасиетім, қастерлім» атты   рәміздер 
күніне орай патриоттық шара өтті. Патри-

оттық шарада рәміздеріміз 
туралы  жастарға жан-
жақты ақпарат беріліп, па-
триоттық әндерге ұласты. 
Аталған іс-шарадан кейін  
Кеген  ауылындағы Ақ-
шоқы тауына  жастарымыз 
және «Алатау жастары» 
Кеген аудандық филиалы 
туы тұғырға қондырды. 

Сондай-ақ, аудандық 
ардагерлер кеңесімен бір-
лесе аудан жастарының 
ұйымдастыруымен  «Жі-
гіт жампозы - 2024» атты 
аудандық байқау болып 
өтті.   Байқау  бес кезеңнен 
тұрды. Ауылдық округтер-

ден 13 жігіт қатысты. Қатысушы жігіт-
тер ұлттық салт-дәстүрімізге арналған 
сұрақтармен білімдерін сынап, күштерін 
жілік шағумен, бұқа тартыспен сына-
сты. Байқау қорытындысы  нәтижесінде 
Ұзынбұлақ ауылынан Тақабай Бейбіт, 
Жалаулы ауылынан Станбек Ернұр бас 
жүлдені жеңіп алып, 70 мың теңгені қан-
жығалады. Ал, І орынға Ақбай Абылай 
лайық деп танылып, 50 мың теңгені ұтып 
алды. Нұрланұлы Нұралы ІІ орынға ие 

болып, 30 мың теңгемен 
марапатталды. Кәденұлы 
Жақсылық ІІІ орыннан 
көрініп, 20 мың теңгені 
еншілеп, аудан әкімінің ди-
пломымен марапатталды. 
Байқауға қатысушылардың 
барлығы ақшалай марапат-
талды.

«Ұлттық киім – ұлт 
болмысы» атты кезде-
су болып өтті. Шара қа-
зақтың ұлттық киімі 
жайлы толыққанды, жан-
жақты мәлімет алып, оны 
насихаттау, жаңғыртуға 
бағытталды. 

Ұлттық киім – кез кел-
ген халық мәдениетінің  
ажырамас бөлшегі. Ол жай 
ғана киім емес, бүтін ұлт-
тың бет-бедерін айқындар 
ұлан-ғайыр тарих.  

Аудандық ардагерлер 
кеңесінің төрағасы Са-
быр Досымбеков бастаған 
аудан ардагерлері  ұлт-

тық киім туралы  шеберлік сағатын өт-
кізіп,  ұлттық киімнің  түрлері бойынша 
жастарға мағлұматтар берді.

Сонымен бірге жастарымыз қарттарға 
қамқорлық таныту мақсатында әр ап-
таның бейсенбі күндері қарттарымызға 
арналған «Қарттарым-асыл қазынам», 
«Ардагерлерді ардақтайық», «Өнегелі 
ұрпақ» атты акцияларын ұдайы өткізіп 
отырады. 

Кеген аудандық ардагерлер кеңесінің 
жастарға патриоттық тәрбие берудегі  
іс-шаралары  бұдан әрі де  жалғасын та-
батын болады. 

С.ДОСЫМБЕКОВ,  
Кеген аудандық ардагерлер 

кеңесінің төрағасы.

Қазақстан Республикасы Мәдени-
ет және ақпарат министрлігі «Ардагер-
лер кеңесі» республикалық қоғамдық 
бірлестігімен меморандум жасасты. 
Ынтымақтастық ардагерлер ұйымдары-
ның белсенді қатысуымен жалпыұлттық 
құндылықтарды насихаттауға бағыт-
талған.

Аталған меморандум шеңберінде оно-
мастика мәселелерін шешуде екі тарап 
өзара ынтымақтастық орнатады. Ел кө-
шелеріне тарихи тұлғалардың есімдерін 
ғана емес, жалпыұлттық құндылықтарды 
сипаттайтын атаулар беру және ескерт-
кіштер орнату мәселелерін назарға алу 
жоспарланған.

Сонымен қатар «Жалпыұлттық 
құндылықтарды қалыптастыру және 
1941-1945 жылдардағы Ұлы Отан соғы 

сындағы Жеңістің 80 жылдығын мере-
келеуге дайындық жөніндегі бірлескен 
жоспарға» қол қойылды.

Бірлескен жоспар негізінде Жеңістің 
80 жылдығына арналған және жалпыұлт-
тық құндылықтарды ілгерілету, ұлттық 
бірлікті нығайту, лудомания, нашақор-
лықтың алдын алу, этностар мен діни 
топтар арасындағы өзара байланысты да-
мыту, аға буынға құрметпен қарау және 
ұрпақтар сабақтастығын қалыптастыру 
мақсатында бірқатар іс-шаралар жүзеге 
асырылмақ.

Айта кетейік, ынтымақтастық Ұлт-
тық құрылтайдың III отырысында Мем-
лекет басшысы берген тапсырмаларды 
орындау ға бағытталған.

Екеуара жасалынған Меморандум 
негізінде Алматы облыстық ардагерлер 

кеңесі тиісті жұмыс жоспарын жасап, 
облыстағы аға ұрпақ өкілдерінің жал-
пыұлттық құндылықтарды насихатта-
уына бағытталған шараларды жүйелі 
түрде жүзеге асырмақшы. Ұлттық құн-
дылықтарды ұрпағымыздың бойынa 
сіңіріп, оларды  ұлтжандылыққа, отан-
шылдық пен салт-дәстүрімізді құр-
меттеуге баулып, өз халқын, өз мемле-
кетін көздің қарашығындай қорғайтын 
тұлғaларды тәрбиeлеу-аға ұрпақ өкілінің 
алдындағы басты міндеті. Сондай-ақ 
жастарға Ұлы Отан соғысы ардагерлер-
нің ерліктерін, тың еңбеккерлерінің ең-
бектерін дәріптеп, ұлтымыздың тұнып 
тұрғaн асыл мұра, рухани байлығын  
жастар бойына  сіңіру арқылы қазaқ 
хaлқының құнды ойларын, даналық 
пәлсaпаcын, өмірлік тәжірибeсін халық 
игілігі үшін қолдaна алaтын жан-жақты 
дамыған, білімді, өзіндік көзқaрасы бaр 
жеке тұлғаны қaлыптастырaмыз. Қай за-
манда болмасын адамзат алдында тұра-
тын ұлы міндет-өзінің өмірін жалғасты-
рушы саналы ұрпақ тәрбиелеу. Ұрпақ 
тәрбиесі - ұлт болашағы, келешек қоғам 
тәрбиесі. 

Ғаламтор желісі бойынша 
дайындаған

Роза АЙДАРБЕКОВА.

НаразылықНаразылық

Қазақта «Атың шықпаса, жер өрте» деген сөз 
бар. Елдің кешегісі мен бүгінін және болашағын 
ұлттық мүддеден насихаттайды деген аты айтып 
тұрғандай ұлттық арнамыздың бүгінгі тірлігі 
осындай болса, «жетіскен екенбіз» деген ойлар-
дың тұңғиығына батып кетерің анық. 

Осыдан ақ бізде ұлттың келешегін қалыптас-
тыратын ұлттық, мемлекеттік  идеологияның 
өзінің насихат құралы ретінде қалыптаспағанын 
байқауға болатын секілді. «Еларнаның»  басын-
да саясаттың тізгінін ұстап отырған басшыла-
рының, бақылаусыз қалып, ойларына келгенін 
жасап, білгендерін істеп, ескексіз қайықтай күй 
кешкен бағдарлама тілшілерінің тірлігі осыдан 
хабар берсе керек.

Осындайда қара қылды қақ жарып, өз ойын 
қаймықпай айтатын Шерхан Мұртаза ағамыз-
дың «Қазаннан қақпақ кетсе, иттен ұят кетеді» 
деген салиқалы сөзі санамызды мазалай береді. 
Демек, бағдарлама төңірегінде хабарлар, түрлі 
шоулар ұйымдастырып жүрген тележурналис-
тер ғана емес, сонымен қатар арнаның басшы-
лары да, олардың стратегиялық бағыт-бағдарын 
айқындап беріп, бақылап отыратын министр-
ліктегі лауазымды азаматтар да өз міндеттерін 
толық атқармай отыр деген пікірге бізді еріксіз 
жетелейтіні жасырын емес. 

Осы мәселе төңірегінде ел көлемінде ай-
тылған наразылықтар әлеуметтік желіде толас-
сыз беріліп жатыр. Сөзіміз дәлелді болу үшін со-
лардың кейбірінің пікірлерін көпшілік назарына 
ұсынуды жөн көрдік. 

Газет редакциясы.

ПРОШУ РАЗОБРАТЬСЯ...

Хочу обратиться к министру Культуры и 
информации Республики Казахстан госпоже 
Балаевой А.Г.

Уважаемая Аида Галымовна!
Когда я находился за пределами Республики 

Казахстан ко мне начали обращаться жители, зна-

комые люди по случаю показа в эфире программы 
«Қыздар мен жігіттер» на республиканском теле-
канала «Еларна»,  аудитория которого охватывает 
миллионы казахстанцев, был выставлен баннер с 
портретом в полный рост выдающего легендарно-
го казахского полководца Бауыржана Момышулы, 
с вырезанной головой. Где на вырезанное место 
участники программы вставляли свою голову. 

По мнению многих людей, которые мне на-
писали об этом, а также судя постам в социаль-
ных сетях и реакции общественности-это явля-
ется посмешищем. И мое мнение оно вполне  
солидарно с мнением общественности. 

Мы пологаем, что руководство телеканала 
допустило осквернение чести и достоинства ле-
гендарного сына казахского народа Бауыржана 
Момышулы.

В связи с этим возвратившись в Казахстан я 
решил обратиться к Вам с просьбой разобраться 
в случившемся. Можно было умолчать об этом 
и считать очередной глупой шоу-программой, 
если портрет был обезличенным. Но нет, нам 
целенаправленно показывали героя. Участники 
шутили над образом. Кроме справедливого воз-
мущения данными действиями возникают неко-
торые резонные вопросы. 

Какую цель администраторы программы 
преследовали, выставив образ Б.Момышулы в 
таком ракурсе в эфире, трансляция которого фи-
нансируется за счет государственных средств? 
Какая польза от этой программы в деле воспи-
тания молодежи, подрастающего поколения? 
Неужели такие общепринятые ценности как 
порядочность, уважение к старшим, почитание 
героизма и патриотизма благодаря таким «эфи-
рам» остаются вне поля освещения телеканала?

Слова Бауыржана Момышулы:
«Что такое национальная гордость? Наци-

ональная гордость есть личная гордость пред-
ставителя какой либо нации. Национальная 
гордость нерушимый закон для всех личностей 
нации. Тот, кто не уважает свою нацию, не гор-
дится ею, безусловно, подлец и бродяга».

Вышеуказанная программа и поведение руко-
водства телеканала у меня, как Героя Советского 
Союза, как человека воспитанного на военных 
традициях, да у других здравомыслящих людей 
страны, уважающих память о Б.Момышулы, о 
его оставленном нам наследии, вызывает глубо-
кое возмущение Верным приисяге воинского дол-
га военным людям и в целом гражданам страны, 
почитающим подвиг батыра нанесено глубокое 
оскорбление и путем дискредитации офицерской 
чести, облику героического человека.

Я считаю, что руководство телеканала долж-
но принести публичные извинения семье героя 
и всем гражданам страны, которых возмутило 
неуважение к великому человеку, бестактное 
использование его обезглавленного портрета, 
превратившее народного батыра в комического 
героя.

С уважением, 
воин-интернационалист,
 Герой Советского Союза  

Николай КРЕМЕНИШ.

БҰДАН АСҚАН СОРАҚЫЛЫҚ 
БОЛМАЙДЫ

Құрметті отандастарым, өздеріңіз көріп, біл-
гендей, таяуда республикалық арна саналған 
«Еларнаның» «Қыздар мен жігіттер» деп ата-
латын шоу-бағдарламасында өрескел жағдай 
болды. Бағдарламаны ұйымдастырғандардың 
басында әзілкеш Тұрсынбек Қабатовтың жұ-
байы Мөлдір Мұқан болған көрінеді.  Қазақтың 
даңқты қолбасшысы, әлем таныған Бауыржан 
Момышұлы суретінің басын қиып, оның орны-
на өз бастарын салып,  келемеждеп, сайқымазақ 
етуі өте ұят мәселе болды. Бұл жағдай басқалар 
секілді менің де жүрегіме қатты батты. Бұдан 
артық сорақылық болмайтын секілді. Кеудесін-
де қазақ ұлтына деген намысы бар жандар бұл 
көрініске өз бағаларын беріп жатыр.    

Бұған төзіп, жәй ғана қарап отыруға бол-
майды. Бауыржан Момышұлы тек қана Совет 
одағының батыры ғана емес. Оның әскери такти-
ка-тәсілін Израиль, Куба мемлекеттерінің әске-
рилері тәжірибелерінде қолданады. Осындай 
батыр атамызды ел-жұртқа масқара ету қандай 
тексіздік?! Әруағынан қорықпай, оны жасаған-
дар тексізден туғандар болып есептеледі.

Бүгін Бауыржан батырды келемеждесе, ер-
тең ел басқарған Қонаев ақсақалды, одан қал-
са, ел Президентін мазақ етпеуге кепілдік бар 
ма? Бұған тоқтау салу керек. Мен қария ретінде 
өтініп сұрайтыным, осындай даңқты қолбасшы-
ны келемеждеген адамдарды жазаға тарту керек. 
Біріншіден, ол бүкіл халықтан кешірім сұрасын. 
Екіншіден, Ішкі істер министрлігі, прокуратура 
осы мәселеге бей-жай қарамай, қылмыстық іс 
қозғап, кінәлілерді жазаға тартуы тиіс.

Телеарна басшылары мұндайды қалай эфир-
ге жіберіп отыр? Бақылау, басшылық деген 
қайда? Арна басшылары да жазаға тартылуы 
керек деп ойлаймыз. Ұлттық идеологияны қа-
лыптастыратын Мәдениет және ақпарат мини-
стрлігіндегілер қайда қарап отыр?  Өздері сай-
қымазақ болса бола берсін. Алайда, аға ұрпақ 
өкілдері саналған тарихи тұлғаларымызды ма-
зақ ету-надандық. Тағы да қайталап айтайын, 
бұдан артық сорақылық болмайды. Кінәлілер 
жазалансын.

Серікқали СЕРІКҚАЖЫ, 
қазақ билер кеңесінің төбе биі, 

Алматы облысы Жамбыл және 
Қарасай аудандарының

 Құрметті азаматы, спорт ардагері.  

ҰЛТТЫҚ НАМЫС ЖОҚ ЖЕРДЕ...ҰЛТТЫҚ НАМЫС ЖОҚ ЖЕРДЕ...

Кезінде Баукеңнің ғасырлық ме-
рейтойына орай Мекемтас Мыр-
захметұлының құрастыруымен отыз 
томдық шығармалар жинағы шыққан 
еді. Мұнда да біраз құнды дүние 
қамтылған. Бірақ әлі де болса ұлы 
тұлғаның өміріне қатысты көпшілік 
біле бермейтін тың дүниелер бар 
екен. Мәскеу мұрағаттарында алпыс 
жыл бойы сақталып келген құнды 
құжаттардың бір парасын Ресейдің 
еліміздегі Төтенше және өкілетті 
елшісі Алексей Бородавкин жуыр-
да батырдың немере інісі Бекет Мо-
мынқұлға тапсырған болатын. Оның 
ішінде әр жылдары түскен үш фото-
суреті мен бірқатар құжат та бар.

Бауыржан Момышұлына қатыс-
ты зерттеуді қажет ететін бірқатар 
дүние әлі де жетерлік. Дерек бой-
ынша батыр туралы Ресейдің По-
дольск қаласында 8 мың, Мәскеу 
қаласында 3 мың құжат бар екен. 
Кезінде бәрінің де құпия болуы се-
бепті басталған зерттеу жұмыстары 
аяқсыз қалған. Бұл ретте бүгінде 
Момышұлы әулетінің атынан зерт-
теу жұмыстарын жүргізіп жүрген 
батырдың немере інісі, ардагер 
журналист Бекет Момынқұл бірқа-
тар құнды деректі алға тартты. Та-
рих ғылымдарының докторы Көкіш 
Рысбаев 1985 жылы сол кездегі 
Жамбыл облыстық «Еңбек туы» 
газетінде батыр Бауыржан туралы 
мақала жариялайды. Аталған мақа-
лада тарихшы өзінің Мәскеуден келе 
жатқан Бауыржан Момышұлымен 
Жамбыл қаласында кездескенін 
жазады. Бұл кезде Көкіш Рысбаев 
облыстық радиокомитеттің төраға-

сы қызметін атқарып тұрған. Екеу-
ара әңгіме барысында батыр өзінің 
Ресейдің Подольск қаласындағы 
мұрағатта екі ай отырғанын ай-
тып, оған бір құжатты көрсетеді. 
«Ол енді қандай құжат? 1943 жылы 
Сталин неміс басқыншыларын 
жеңетініне көзі жеткен соң, соғыс-
тан кейінгі жоспарын құрады. Ол 
кезде Кеңес Одағы деген-бір ғана 
мемлекет. Оның Біріккен Ұлттар 
Ұйымын құру туралы ойы бола-
ды. Кеңес өкіметі Біріккен Ұлттар 
Ұйымына кірсе, бір-ақ дауыс бола-
ды. Ал кеңес құрамындағы он бес 
одақтас республика бөлек-бөлек 
кірсе, он бес дауыс алады. Сөй-
тіп, Сталин сол кездегі Жоғарғы 
Кеңестің шешімімен 1943 жылы әр-
бір мемлекетті дербес республика 
деп жариялап жібереді. Ол енді дер-
бес болуы үшін олардың міндетті 
түрде Сыртқы істер және Қорғаныс 
министрліктері болуы керек. Сонда 
Мәскеудің жоғары шенділері 1944 
жылдың басында майданда жүрген 
Бауыржан Момышұлын шақыртып 
алып, Бас штабтың академиясын-
да алты ай оқытады. Сөйтіп, Ал-
матыда отырған қазақ билігіне хат 
жазады. Олар Бауыржанға генерал 
шенін беретінін, сөйтіп, қазақ елінің 
Қорғаныс саласына басшы етіп 
тағайындайтынын айтып, келісім 
сұрайды. Бірақ сол кездегі қазақ 
билігі оған қарсы шыққан. Сол қар-
сылық танытқан хатты Баукеңнің 
өзі Подольскіден тауып келген», 
дейді Бекет Момынқұл. Бұл хаттың 
түпнұсқасы сол Подольск қаласын-
да болуы мүмкін. Бұл да-Бауыржан 

Момышұлына қатысты жиі айтыла 
бермейтін бір дерек.

Жалпы, барлық ұлы тұлғаның 
өмір тарихына зер салсақ, олардың 
ешбірінің тағдыр жолының жеңіл 
болмағанын көреміз. Бауыржан Мо-
мышұлы сияқты біртуар тұлғаның 
да тағдыр талқысын көп көргені 
белгілі. Мұрағаттардан табылған 
деректерге жүгінсек, бұған бір-екі 
дәлел келтіруге болады. 1942 жылы 
полковник Иван Серебряков Бауыр-
жан Момышұлын Кеңес Одағының 
Батыры атағына ұсынған. Серебря-
ковтың өзі соғыс уақытында 8-гвар-
диялық атқыштар дивизиясының 
командирі болған. Бірақ сол кез-
дегі Жоғарғы Кеңес талқылайтын 
үлкен мәселе батырдың өзі туған 
шағын ғана «Орақ-Балға» колхо-
зында талқыланады. «Бұл мәселе 
неге ауылда талқыланды? Баукеңнің 
жоғары марапатқа ұсынылғанын 
ауыл халқы әрине қолдайды. Бірақ 
сол кездегі жоғары билік өзінің қар-
сылығын колхоз бастығы арқылы 
білдірген. Сол уақыттағы колхоз 
бастық болған кісінің өзі де-Ба-
уыржанмен ағайын адам. Алайда, 
билік оны айтқанына көндіреді. Өзі 
соғыс тан бронмен қалған адам, амал 
жоқ көнеді де, бұл шешімге қарсы 

шығады. Әкесі Момыштың молда 
болғанын, көкесі Момынқұлдың да 
молда екенін, Баукеңнің де комму-
нист емес екенін айтады. Ол кездегі 
колхоз бастықтардың беделі күшті 
болған. Сөйтіп, Баукең тағы да қар-
сылыққа ұшырайды», дейді Бекет 
Момынқұл. Полковник Серебряков 
Бауыржан Момышұлын 1943 жылы 
шілде айында осы атаққа тағы да 
ұсынады. Бірақ тағы болмайды. Бү-
гінде бұл құнды құжат та табылып 
отыр. Сол сияқты 1941 жылы 7 қара-
ша күні генерал Иван Панфиловтың 
да Бауыржан Момышұлын Ленин 
орденіне ұсынғаны туралы дерек-
тер бар. Мұнда да бастама аяқсыз 
қалған. Мұндай деректердің бәрі-
нен Бауыржан секілді хас батырдың 
үнемі қарсылыққа ұшырап отырға-
нын көруге болады. Ал 1961 жылы 
«Қазақ әдебиеті» газетінде батыр ту-
ралы жарияланған атақты мақала да 
елдің есінде болар. Мұнда да Бауы-
ржан Момышұлын қаралау саясаты 
мықтап ойластырылған. Батырдың 
өзі көзі тірісінде бұл мақалаға қарсы 
жауап жазыпты. Бірақ ол әлі күнге 
дейін еш жерде жарияланбаған. Бұл 
жазба да батыр дың ұрпағы, тікелей 
мұрагері Ержан Момышұлының 
жеке архивінен шығып отыр. Бұл 
да-батырға қатысты бір дерек.

Кезінде Жамбыл ауданының 
орталығы Аса ауылының тұрғы-
ны Рахметхан Жігітеков ақсақал-
дан естіген бір әңгіме бар еді. Ол 
кісінің өзі Бауыржан Момышұлына 
жиен болып келеді. Сонда Рахмет-
хан қария Баукеңнің соғыс кезінде 
Ресейдің Красноярск қаласының 
шетіндегі орман ішінен, бір топ 
қара жұмысшылардың арасынан 
Мағжан Жұмабаевты көргенін  
әңгімелеп берген. Сонда Мағжан 
ақынмен жолыққаны себепті ба-
тырдың көзі тірісінде де көп қар-
сылыққа ұшырағанын айтып еді. 
Маңызды мұрағаттардан бұл де-
ректің де анық-қанығы кездесуі 
ықтимал. Бұл жерде мәселе ұлы 
тұлғаның өмірінен көлеңкелі сәт-
терді іздеу емес, жоғарыда аталған 

үлкен атақтардың не үшін беріл-
мегенін зерттеу де емес, Бауыржан 
Момышұлына қатысты деректерді 
жеткізу. Даңқты батырдың өміріне 
қатысты қандай да бір тың мәлімет, 
тың деректердің табылуы да рухани 
олжа болмақ. Ол үшін енді Ресей-
дің Мәскеу және Подольск қалала-
рындағы Бауыржан Момышұлына 
қатыс ты деректерді іздестіру, жи-
настыру жұмысын ұйымдастыру 
қажет. Бұл жұмыстардың бүгінде 
басы басталып отыр. Тиісті ма-
мандар қажет көмегін де көрсетіп 
отыр екен. «Ресейдің Қазақстан-
дағы Елшілігінің жанында бірнеше 
ұйым жұмыс істейді. Сол жерден 
маған былтыр Ольга Пильчук деген 
кісі хабарласып, Мәскеу түбіндегі 
ұрыстың 80 жылдығына орай Ба-
укеңнің «За нами Москва» деген 
кітабын қайта басып шығарғыла-
ры келетінін айтып, рұқсат сұрады. 
Бірақ мұрагері мен емес екенімді, 
ұрпағы Ержан Момышұлы екенін 
айттым. Ол кісі де кейін келісімін 
беріп, кітап шықты. Өткен жылдың 
соңында олар кітапты еліміздің 
бүкіл мектептеріне тегін таратты. 
Сөйтіп, бізді сол кездегі Нұр-Сұл-
тан қаласына кітаптың тұсаукесері-
не шақырды. Мен сонда Баукеңе 
байланысты деректерді Ресейден 
алу үшін сол жердегі азаматтардан 
көмек сұрадым. Былтыр 22 жел-
тоқсан күні Ресейдің Қазақстан-
дағы Төтенше және өкілетті ел-
шісі Алексей Бородавкиннің атына 
өтініш жаздым. Арада бір ай өткен 
соң елшіліктен Сергей Петров де-
ген азамат хабарласты. Ольга Пиль-
чук те хабарласты. Өзі Мәскеуде 
жүр екен. Мұнда көптеген дерек 
бар екенін айтып, олар бізді По-
дольск қаласына шақырды», дей-
ді Бекет Момынқұл. Әрине, батыр 
туралы әлі талай ашылуға тиіс тың 
деректер «шаң басқан архивтерде» 
жатыр деген сөз...

Хамит ЕСАМАН.

Бетті әзірлеген 
СИҚЫМБЕКТІҢ Алтынбайы.

Ұлт батырын сөз етсек...Ұлт батырын сөз етсек...

АҢЫЗ ТҰЛҒАНЫҢ АШЫЛМАҒАН АРАЛДАРЫАҢЫЗ ТҰЛҒАНЫҢ АШЫЛМАҒАН АРАЛДАРЫ

Бәрімізге белгілі, осыдан біраз уақыт бұрын миллиондаған көрермені бар 
«Еларна» телеарнасының «Жігіттер мен қыздар» атты бағдарламасында 
еліміздің біртуар азаматы, даңқты қолбасшы, қазақтың қас батыры, ұлт 
мақтанышы Бауыржан Момышұлының әскери формада түскен фотосу-
ретінің басын қиып, келемеж еткенінен бәріміз хабардар шығармыз. 

Біртуар Бауыржан Момышұлы туралы осы уақытқа 
дейін көп айтылып, көп жазылды. Аты аңызға айналған 
абыз тұлға туралы ақиқат әлі де талай айтыла бермек. 
Жалпы, даңқты батырдың «Ұшқан ұя» кітабы-Бауыр-
жан тұлғасын танудағы басты құндылық. Мұнда тұлға-
ның өзі туралы өмірлік деректер молынан кездеседі. Сон-
дай-ақ атақты Момышұлының күрделі әлемін ашуда, 
бірегей болмысын тану мақсатында жазылған көптеген 
еңбек бар. Әрине, мұның бәрі де-тұлғатану жолындағы 
жылдардың жемісі.

Мені тағдыр жолым ол кісімен ең алғаш 
Күрті топырағында кездестірді. Палуан денесі 
қандай кең болса, оған сыйып тұрған құшағы да 
сондай кең, жүзінен нұр шашқан, шамасы жет-
се, елдің бәрін құшағына алғысы келіп тұратын 
азаматтың болмысын көргендей болған едім. 
Менің ойым қателеспепті. Бұл күндері бұрынғы 
Күрті ауданының жұртшылығының кез келгені-
нен ол кісі туралы сұрай қалсаң, «Е, халықтың 
қас қабағына қараған ондай басшы бұл күндері 
жоқ қой» деп, риза көңілмен еске алады. Бұл - 
азаматтың халық алдындағы кезіндегі қызметі-
не берілген бағаның тобықтай түйіні. 

Мен қолымдағы қағаз-қалам деген кілтім-
мен сырға толы  сандығымның аузын ашқан 
едім. «Сүт сұрай келіп, ыдысыңды жасырма» 
демекші, енді жұмбақ кейіпкерімнің аты Ызғар-
бек аға Бектұрсынов екенін, әңгіме қазақтың 
осы бір біртуар азаматы, тамаша жан төңірегін-
де болатынын айтқым келіп отыр. 

Қазақта нәрестеге ат қоюда түрлі ырымдарға 
барып жататыны бар. Менің ойымша жанынан 
жылу есіп тұрған жанға періште күнінде 
«ызғар» беріп тұратын атты бергенде сәл қа-
телік кетіп қалған секілді. Ол кісінің жанарында 
ызғардың ізі байқалмайды, жоқ.  Оның орнын-
да адами бітім-болмысынан имандылықтың, 
мейірімділіктің шуағы шашырайды. Сөздің 
реті келген соң айтып жатқаным. Ол үшін кей-
іпкерім ренжи қоймас деп ойлаймын. 

Осы жолдардың авторы 1988 жылы сол ау-
данның Ақжар деген ауылындағы Жетісудың 
жалынды революционері Жұбаныш Бәріба-
ев атындағы орта мектепте бір жыл ұстаздық 
етіп, сол білім ұясында революционерге му-
зей ашып, ескерткіш орнатқаны бар. Сол ша-
раның ашылу салтанатына революционердің 
86 жастағы жұбайы Тәшбүбі апамызбен бірге 
сол кезде Күрті ауданының әкімі болып ең-
бек еткен Ызғарбек ағамыз да қатысқан бола-
тын.  Осы музейді көрген аудан басшысының 
сол кездегі ойына ел тарихынан, мәдениеті-
нен хабар беріп, насихат жүгін арқалайтын 
бір музейдің ауданға керектігі келген бола-
тын. Алайда, бюджеттің жетіспеушілігі аудан 
әкімінің сол кездегі идеясының жүзеге асуына 
өз кедергісін келтіргені бар. Бұл жерде айт-
пағым-елдің келешегін ойлаған аудан басшы-
сының парасаттылығы. 

«Кешегі тарихыңды білмей, бүгінің мен ер-
теңіңді болжау қиын» деген сөз бар халқымыз-
да. Аудан басшысы ойлаған музейден «елдің 
кешегісін бүгінгі ұрпақ білу керек» деген фи-
лософиялық тұжырымдамасын анық байқауға 
болады. Елдің келешегін ойлайтын басшы бо-
лады, бүгінгі күнімен ғана өмір сүретін бас-
шы болады. Ел болашағын ойлаған Ызғарбек 
ағамыздың бір артықшылығы елдің келешегін 
ойлаған осындай ойларында, соны жасаймын 
деген ниетінде жатса керек.

Екінші рет ол кісімен басымыздың қо-
сылған кезі-1996 жылдың жазы. Ол уақытта 
мен Қапшағай қаласындағы телекомпанияның 
қазақ бөлімінде еңбек етіп жатқан кезім. Қала 
прокурорының Нарынқол ауданына прокурор 
болып ауысқаны. Біраз уақыт өткен соң ол кісі 
Қапшағайдағы телекомпания басшылығын На-
рынқолдың табиғатын тамашалатуға қонаққа 
шақырғаны бар. Жер жаннаты саналған Жеті-
судың төріндегі табиғатты көрген басшымыз 
бірден сол жерден жер алып, демалыс орнын 
ашуға ниеті пайда болғанын алға тартады. Про-
курор болса, оны райынан қайтарып, «Сен де-
малыс орнын салуға асықпа, бұл өңірге бірінші 
қазақша телеарна аш, демалыс орны содан соң 
өз кезегімен артынан келе жатар» деп, қарсы 
уәж айтады. Ұлтжанды  прокурордың айтқа-
нына көнген телекомпания басшысы ертеңінде 
Нарынқол ауданының әкімі Ызғарбек Бектұр-
сынов ағамыздың жұмыс орнына кіріп, өз ойын 
алға тартады. Ел өркениетінің келешегі ойлаған 
Ызғарбек ағамыз бұл идеяны қолдай жөнел-
генінің нәтижесі сол, ұзамай аспантау өлкесін-
де «Райымбек телеарнасы» деген арна пайда 
болып, халыққа өз қызметін көрсете бастағаны 
анық. 

Әлі есімде телекомпания басшылары «Рай-
ымбек телеарнасының жұмысын осы азамат 
жүргізеді» деп, мені таныстыру мақсатында 
Ызғарбек ағамыздың кабинетіне алып кіргені 
бар. Мені көрген сәтте-ақ орнынан тұрып, «Ооо, 
менің Күртідегі оқушымды алып келіпсіңдер 
ғой!» деп, арқамнан қағып, құшағына алғаны 
көз алдымда. Мені таныстыруға келгендер аң-
таң. Біздің адами қарым-қатынасымыз одан 
да бұрын қаланғанын олар қайдан білсін?! 
Ондай сәттер ұмытылар ма, сірә?! Жоқ, ұмы-
тылмайды. Осы жарқын көңілімен  ол кісі еке-

уміздің ағалы-інілі қарым-қатынасымыздың 
алтын көпірін салған еді. Сол көпір әлі де бар. 
Ол-көңілдің көпірі. Арамыздағы жер шалғай 
болса да сол көңілге, сол көпірге селкеу түскен 
емес. Көңіл көңілден су ішеді. Бір біріміздің 
ағалы-інілі көңіліміз мөлдір су секілді. 

Жалпы бұл жерде аудан басшысының ке-
лешекке көз жүгіртіп, «халыққа телеарна ке-
рек-ау» деп, мәдениет пен өркениет саласын-
дағы елдің  болашағын ойлаған патриоттығы 
жатса керек. Ызғарбек ағаның қызметі ауысып, 
басқа салаға кеткенде орнына келген әкімнің 
«бізге телеарнаның қажеті жоқ» деп, телеарна-
ны жаптырып тастауы өкінішті жағдай болға-
нын айтпасқа болмады. Екі әкім, екі позиция, 
екі факт және одан шығатын екі нәтиже. Теле-
арнасы жабылған Нарынқол халқы Ызғарбек 
ағамызға жете алмай қалғандай болған еді. 

Оның ел үшін, оның болашағының жарқын 
болуы жолында көздеген, жоспарлаған, жүзеге 
асырған дүниелері көп-ақ. Сөздің реті келген 
соң бірлі-екілі жағдайды оқырман назарына 
ұсынғанымыз. Адамның ұлылығы ол жасаған 
дүниелермен өлшенеді. Олай болса, осы аза-
маттың ұлылығын айқындайтын дүниелері 
баршылық.

Ызғарбек ағамыздың ғұмыр жолына тоқта-
лайықшы. 1948 жылдың 23 шілдесінде Ұй-
ғыр ауданы Сұңқар ауылында дүниеге келіпті. 
Білімі жоғары. Қазақ Мемлекеттік ауылшару-
ашылығы институтының «инженер-механик» 
мамандығы бойынша 1972 жылғы түлегі. 

Еңбек жолын сол жылы «ХХІІІ партия съезі» 
ұжымшарында механик ретінде бастап, 1978 

жылға дейін бригадир, машина-трактор шебер-
ханасының меңгерушісі, бас инженер-механик 
болып жұмыс жасаған көрінеді. 

1978-1979 жылдар аралығында Ұйғыр ау-
дандық ауылшаруашылық басқармасының бас 
инженері, одан кейін «Октябрь» ұжымшары-
ның төрағасы болып істеген. Партия-совет  са-
ласындағы қызметтері 1981 жылдан басталған 
екен. 1985 жылға дейін Ұйғыр аудандық партия 
комитетінің екінші хатшысы, аудандық совет 
атқару комитетінің төрағасы, одан кейін Күрті 
аудандық партия комитетінің бірінші хатшысы, 
халық депутаттары Ұйғыр аудандық кеңесінің 
төрағасы лауазымдарында болды. 

Облыстық деңгейдегі қызметі 1998 жыл-
дан басталған екен. Алматы облысы әкімінің 
кеңесшісі, Алматы облыстық жұмыспен қамту 
орталығының басшысы, Алматы облыстық әле-
уметтік қорғау және жұмыспен қамту Басқар-
масы бастығының орынбасары, Жамбыл об-
лысы әкімдігінің агроөнеркәсіп кешені және 
қоршаған ортаны қорғау бөлімінің меңгерушісі, 
Жамбыл облыстық табиғи ресурстар және та-
биғатты пайдалануды реттеу департаментінің 
директоры, Алматы облысының энергетика 
және тұрғын үй коммуналдық шаруашылық 
басқармасының  бастығы лауазымдарында қы-
змет атқарды. 

2013 жылдан бастап зейнеткерлік демалыс-
та. Алматы облыстық мәслихаттың Y және YI 
шақырылым депутаты болған. Ұйғыр, Райым-
бек, Балқаш аудандарының және Алматы облы-
сының Құрметті азаматы.

«Құрмет» ордені мен «Қазақстан Республи-
касының құрметті депутаты» төсбелгісімен, 
«Қазақстан Республикасының Тәуелсіздігіне 
10, 20 және 25 жыл», «Астанаға 10, 20 жыл» 
мерекелік медальдарымен марапатталған. Таяу-
да «Парасат» орденімен марапатталғанына куә 
болғанымыз тағы бар.

Бір атаның баласы болып дүниеге кел-
генімен, халықтың ұлы боларлық деңгейге кө-
терілген ел ағасы зейнет жасына шықса да әлі 
қатарда. Ол кісі атқаратын қоғамдық жұмыс-
тар жетіп артылады. Қарадала  төсінде әулие 
саналған Әлмерек бабамызға алып ескерткіш 
орнату идеясын жүзеге асырған азаматтардың 
көшбасында болғанын ел-жұрт жақсы біледі. 
Соңына ерген ел-жұртына айтар даналық ақыл-
кеңесі бар. Маңайына әлі күнге дейін адами 
шуағын шашып жүргені анық.

Той иесін келіп жеткен жаңа жасымен шын 
жүректен құттықтап, келер өмір жолына ұзақ 
ғұмыр тілегің келеді. Ол кісіге қарап, жаныңда 
жақсы адамдардың жүргенін сезінесің. Ел-жұр-
тына мейірімін төгетін осындай жандар азай-
масын. Сізге бар жақсылықты тілеймін, жан 
жылуы мол Ызғарбек аға.

СИҚЫМБЕКТІҢ Алтынбайы.

Жаныңда жүр жақсы адамЖаныңда жүр жақсы адам

ЖАН ЖЫЛУЫ МОЛ ЫЗҒАРБЕК АҒА
Неге екенін қайдам, бүгін әңгімемнің тақырыбына айналғалы отырған 

кейіпкерім туралы материал жазу маған тапсырылғанда балаша қуанға-
ным бар. Оның да жөні болған секілді. Шамасы кейіпкерімнің азаматтық 
кескін-келбетін, адами бітім-болмысын жақсы білгендіктен болар. Бірден ай-
тайық, ел ағасы деңгейіне көтеріліп, елінің батасын алған бұл кісі осы шіл-
денің 23-інде 76-ға толып отыр.

- Амансың ба, Шәмші? Кел, отыр... Ән-
деріңді жақсы білемін... Біздің үйдегі ЗуҺра 
жеңешең өзінің татар әндерінен соң, сенің 
«Ақмаңдайлымыңа» басады. Бүгін сені көр-
генімді айтып қуантайыншы,- деді Димекең.

- Рақмет, Димаш аға... Мен әнді аруақ деп 
білемін. Аруақты сыйлағаныңызды айта-ай-
та жүрермін.

Қонаев (жымиып): - «Аруақ» деген сөзің 
жақсы екен. Біздер бұл сөзді айтпай кеткелі 
қай заман...

Шәмші: - Ал мен сізді тек орысша сөйлей-
ді, ескі сөздерді білмейді деп ойлаушы едім. 
Кешіріңіз, аға.

Қонаев (күрсінгендей болып): - Әй, 
Шәмші-ай... «Замана сенімен санаспайды, 
сен санас» деген. Мен де сол заманның құлы 
болдым. Оны біреулер-түсінсе, біреулер - 
түсінбес... Мен үшін сол қайғы.

Шәмші: - Димаш аға, ол жағдай менің 
де басымда бар. Менің әндерім көбіне 
жиын-тойда, ішкілік үстінде айтылады. Ал, 

ол әндер менің жүрегімдегі шерден, мұңнан 
шыққан болатын. Жұртшылық оны білмей-
ді-ау деп қамығам.

 Қонаев (ойлы): - Иә, сенің де, Нұрғиса-
ның да әндерінде өмір бар... Өткен шағыма 
ойлап қарасам, өмір дегенің сарқырап жатқан 
асау өзенге салынған жалғыз аяқ аспалы 
көпірдей қиын өткел... Аман-сау өте аламыз 
ба, бірақ?...

 Шәмші: - Мына сөзіңізден менің құлағы-
ма ән естілгендей болып тұр, Димаш аға. Мен 
енді «Өткел» деген ән жазайыншы.

 Қонаев (күліп): - Қой-қой... Егер сен са-
рай ақындарындай ән жазып кетсең, сені мен 
түгілі елің сыйламай кетеді.

 Шәмші: - Сізді, Мәскеу жағын білмедім, 
қазақ халқы түгел сыйлайды.

 Қонаев: - «Түгел» дегеніңе тағы да 
күмәнім бар. Неге екенін Қарағандыда тұра-
тын Нұрсұлтан деген інімнің, ол да бастық, 
сөзімен айтайын: - Қиын ғой жалпақ жұртқа 
түгел жақпақ, Көңілін жақсы-жаман тү-
гел таппақ. Қақ жарып, қара қылды жүрсең 
-дағы, Жүреді біреу мақтап, біреу даттап. 
Енді түсіндің бе?

Шәмші (орнынан ұшып тұрып): - Апыр-
ай, Димаш аға, сіз өлең де жаттайды екенсіз 
ғой!

Қонаев (жымиып): - Егер мен Сүйінбай 
ақынның қырғыз ақыны Қатағанға бүкіл қа-
зақ халқының атынан айтқан өлеңін жатқа 
оқысам, сен мені «Қонаев кабинетіне шақы-
рып алып, мақтанды дейсің-ау, ә...»?

Шәмші: - Шынымды айтайын, Сүйінбай 
ақынды білгеніммен, әлгі өлеңі есімде жоқ.

Қонаев: - Мен өлеңді қайбір жақсы өмір-
ден жаттады дейсің. «Қонаевтің қолынан бәрі 
келеді» дегені болмаса, Қазақстанның бар 
билігі Мәскеудің қолында екенін біреу біліп, 
біреу білмейді. Біздер әлі тәуелдіміз. Ел мүд-
десін қорғап, жоғарыдағылармен жағала-
сып жүргенімде, бар сенгенім - қазағым бұл 
жақта ру-руға бөлініп, өзді-өзі қырқысып 

жатады. Қазақтар руға бөлінбей, біріксе ғана 
жауға алдырмайтын айбынды ел болатынын 
жырлаған Сүйінбай ақын нет кен данышпан, 
неткен көреген!

Шәмші (күліп): - Димаш аға! Рушылсың 
деген өсекке қалам ба деп, қай рудан екенімді 
ешкімге айтпаушы едім. Енді айтамын.

Қонаев: - Солай ет, Шәмші. Қазақта «Түбін 
білмеген түгін білмейді» деген сөз бар... Жеті 
атасына дейін жазбай білетін атамыздың ай-
рықша қасиеті де осында. Қаны таза кісінің 
дені де, тілі де сау. «Мен Қазақпын» деген 
Жұбанға да талайлар таяқ ала жүгірді-ау...

Шәмші: - Димаш аға, қазағым айдын 
шалқар теңіз болса, мен сол теңізге ескексіз 
малтыған кішкентай қайықпын. Сондықтан 
сізге айтар өтінішім көп. Менің артымда сізді 
аруақтай сыйлайтын қазақ деген халқым бар. 
Сізге солардың тілегін айтайын.

Қонаев: - Айт.
Шәмші: - Бүгінде бүкіл әлемге әйгілі Қа-

зақстанның дәуірлей өркендеп, бақ-дәулеті 
барынша өсуіне теңдесі жоқ үлес қосқан сізді 

«ардақтым» деп білетін халқыңыз сіздің аман 
болуыңызды тілейді.

Шәмші осыны айтып болып, орнынан 
тұрып,Қонаевқа бас иді. Бұл сөзді ойлы 
пішінмен тыңдаған Қонаев та алғыс айтқан-
дай болып, бас изеді. Сезімтал Шәмшінің 
құлағына алыстан салған «Елім-ай» естіл-
гендей болды.

 Қонаев: -Өмірдің осы бір ұзақ та шаңғыт 
жолында біраз нәрсе атқарған шығармын. 
Бірақ мен оны «еліме сіңірген еңбегім» деп 
емес, «борышым» деп білемін. Менің бар 
арманым халқымның бірлігі пен ұлан-ғайыр 
даламның тұтастығын сақтау болды. Жатсам, 
тұрсам соны ойлап, менен бұрынғы хатшы-
ның Өзбекстанға беріп жіберген үш ауданын 
айқасып жүріп кері қайырттым... Нұрмолда, 
Ыбырай, Мұқтар секілді ардақтылардың аты 
бүкіл Одаққа үстем болуы үшін таластым. 
Тың игеруді ойлап тапқан. Хрущев қазақ да-
ласын орыстарға толтырса, мен нанымның 
молдығымен басқаларды жасқауды мақсұт 
еттім. Өз халқыма, қайран қазағыма сіңірген 
жалғыз еңбегім осы деп білемін...

Мұны естіген Шәмші орнынан қалай 
тұрып кеткенін, осындай нәзік сәттерде көзі-
нен ыршып кететін қос тамшының қалай 
қағып тастағанын да аңғармай қалды.

Шәмші: - Асыл-аға... Ардақтым... Аяу-
лым... Кетесіз-ау, кетесіз-ау, сіз де бір 
күні!.......

Қонаев: Көтер басыңды, Шәмші!... Хан 
келеді, кетеді... Халық қалады, тақ қалады... 
Жалған дүние-ай, десейші. Менің орныма 
келгендер елін, жерін, егемендігін сақтап 
қалса, жасым жетті, жер қойнына еш ар-
мансыз енер едім... Тұр, Шәмші... Енді өз 
өтінішіңді айт.....

Шәмші: -Айналайын қазағыма мынадай 
еңбек сіңіріпсіз. Өтінішім жоқ. Тек аман бо-
лыңыз!

Баспаға дайындаған 
Алтынбай ШӘКЕНҰЛЫ.

Тұлғалар тағдырларының тоғысуыТұлғалар тағдырларының тоғысуы

ҚОНАЕВ ПЕН ШӘМШІНІҢ КЕЗДЕСУІ ҚОНАЕВ ПЕН ШӘМШІНІҢ КЕЗДЕСУІ 

ДАНА БОЛУ БАЛА БОЛУДАН БАСТАЛҒАН

 Творчество наших  читателей  Творчество наших  читателей Армандастар, құрдастарАрмандастар, құрдастар

 Алматы облысында «Жасыл ел» жастар еңбек 
жасағының XX маусымының ашылу салтанаты Қо-
наев қаласында өтті. 

Еліміз бойынша «Жасыл ел» бағдарламасы 2005 
жылдан бері жүзеге асып келеді. Жоба жасөспірім-
дер мен жастар арасында қоршаған ортаны қорғай 
отырып, еңбекке араластыру арқылы табиғатты күтіп 
баптауға баулиды.

 Ағымдағы жылы облыс бойынша «Жасыл ел» 
еңбек жасағына 14 пен 35 жас аралығындағы 1000-
нан аса жас сарбаз тартылып, маусымдық жұмыспен қамтылады.

 Салтанатты ашылу рәсімінен кейін, «Жасыл ел» сарбаздары Қапшағай су қоймасының жағалауында тазалық жұмыста-
рын жүргізіп, демалушылар арасында экологиялық мәдениетті қалыптастыру, қоршаған ортаны ластамау бойынша ақпарат-
тық түсіндірме акциясын өткізді.

1. Бала мектеп үшін емес, мектеп бала үшін жұ-
мыс істеуі тиіс.

2. Баға құнды емес, бала құнды.

3. Ұстаз қызметінің мақсаты өз пәнін жақсы үй-
ретуден гөрі тереңіректе, ол-адамды жасаушы адам.

4. Сабақ-ұстаз бен шәкірттің адами қарым-қаты-
насы.

5. Сабақтың мақсаты-баланың басқаға ұқсамай-
тын қасиетін аша білу.

6.  Кісі екеніне күмәнмен қараған баладан кісі 
шықпайды.

7. Мұғалімнің өз сабағын білуі жеткіліксіз, оған 
қоса баланың жанын ұға білсін.

8. Әр баланың өмір тіршілігі-өзінше бір тағдыр. 
Баланың тағдырына ойланып қара: сабақа келмесе, 
сабақты үлгермесе себебіне үңіл.

9. Баланың ықыласын оята біл, қолынан келетіні-
не сендіре біл.

10. Мұғалім мен баланың қарым-қатынасы қуа-
нышты әрі пайдалы болсын.

11. Мұғалімнің сөзі мен ісі жасанды емес, шынайы 
болуы шарт.

12. Баланы таң қалдыруды ұмытпа. Даналыққа 
ұмтылу таң қалудан басталады.

13.Шәкірттің кемшілігін көргіш болсаң ықыла-
сын өлтіресің. Жеңісін ізде.

14. Көптің көзінше баланың кемшілігін бетіне 
баспа. Сеніп айтқан сырын шашпа.

15. Сабақ үстіндегі тыныштыққа көп ізденіспен, 
еңбекпен ғана жетуге болады.

16. Қиын тақырыпты түсіндіре салып, сұрауға 
асықпа, келесі сабақты қайта түсіндіруден баста.

17. Импровизация-сабақтың жаны.

18. Баланы сабақтың негізгі кейіпкері ете біл.

19. Балаға сыйлы болам десең, баланы өзің сый-
ла.

20. Әр бала-табиғаттың ғажайып құбылысы. Әр 
бала-Ханзада мен Ханша. Бүгінгі баланы ертеңгі 
дана деп қабылда. Бүгін ол сенің алдыңа келсе, ер-
тең оның алдына сен баруың мүмкін. Шынайы ұс-
таз бола біліп, оның жүрегінде қалсаң, алдына ұял-
май барасың.

Дайындаған Алтынбай ШӘКЕНҰЛЫ.

ПОСВЯЩАЕТСЯ ВОИНАМ – 
ДЕСАНТНИКАМ  

Взлетает в небо самолёт,
Сверкая в солнечных лучах.
Всё чередом своим идёт
В Десантно-штурмовых войсках.

Вот  парашютов купола
Плывут, купаясь в синеве,
Чтобы спокойною была
Жизнь казахстанцев на земле.

Тельняшки, мокрые от пота,
Для вас преград на свете нет!
Вперёд, крылатая пехота!
Всё сможет голубой берет!

Не зря элитой вас считают
В рядах защитников страны.
И с детства многие мечтают
Служить в десанте пацаны.

Станислав ФЕДОРОВ, 
подполковник медицинской 

службы запаса, ветеран  ВС  РК 
г. Қонаев

Менің есімім Ира Сауранбаева, Жам-
был ауданы Еңбекшіарал селосы Школь-
ная көшесіндегі 52а үйдің 78 жастағы 
зейнеткер тұрғынымын. Сіздердің га-
зеттеріңізде «Билікке айтарым бар!» 
атты айдар-рубрика бар екенін естіп, 
мен де өзімді және көшеміздің тұрғын-
дарын мазалаған жанайқайымыз ды 
жеткізгіміз келеді. Мәселеміз кезінде 
шешілмегендіктен сіздер арқылы шеш-
кіміз келеді. 

БІРЕУГЕ КӨЛ, 
БІРЕУГЕ ШӨЛ 
БОЛҒАНЫ МА?
Біздің ауылда осыдан біраз уақыт бұрын ауыз 

судың құбырын сала бастаған. Ол жұмыс 2023 
жылдың қыркүйегінде аяқталуы тиіс болған. 
Алғашқыда осы жұмысты қолға алғандар әр үй-
дің тұсына құбыр баратынын айтқан болатын. 
Жұмыс басталды. Қазылмаған жер жоқ. Әр жер-
де үйілген топырақ, қазылған шұңқырдан адам 
аяғын алып жүре алмайтын жағдайға келдік. Бір 
нәтижесіне жақындағанда бәрі реттелетін шығар 
деген ойдың соңында жүрдік. Нәтиже біз ой-
лағандай болмай шықты.

«Су құбыры әр үйдің тұсына жеткізіледі» де-
ген сөз тек сөз күйінде қалды. Аралығы 500-700 
метр жерде құбыр құдығы қазылып, оның ара-
лығындағы тұрғын үйлер өздеріне керекті суды 
сол қашықтықтағы құдықтан өздері тартып алу 
керектігін су құбырын тартып жүргендер алға 
тартты. Енді ол құдықтардан алыста орналасқан 
үйлердің иелері суды өз қаражатына үйіне тар-
тып кіргізуі тиіс екен. Су құбыры біреудің үйінің 
іргесінде жатса, неге екіншілері оны 500-700 
метр қашықтықтан тартуы тиіс. Біреуге көл, енді 
біреуге шөл болғаны ма? Біздің көшенің тұрғын-
дары олардың мұндай шешімдерімен келіспейді. 
Осы мәселенің дұрыс шешілуіне тиісті орындар 
арқылы  ықпал етулеріңізді сұраймын.

Көше тұрғындары атынан
Ира САУРАНБАЕВА.

Жамбыл ауданы.

МАУСЫМДЫҚ 
ЖҰМЫСПЕН 
ҚАМТЫЛАДЫ


